
Ruth Schmitt

Bauzeit-Betrachtunge
Zur Einweihung der neugestalteten Engelstadter Dorfmitte am 12.9.2015

Was länge währte, is endlich geschafft:
E Großprojekt werd ingeweiht.

Mit veel Energie unn Arwetskraft
war mer bei de Sach - jetzt isses so weit!

De Dorfplatz samt dem Haus mit Lade,
sie sin de Stolz vun Engelstadt.

Dene Gemeindeväter war nix zu schade,
des Beschte zum Bürgerwohl im Sinn mer hatt.

Ankauf getätigt, Plan umgesetzt, dann angepackt -
es dauerte schwierige lange Woche.

So manch hart Nuss wurd noch geknackt -
dann ging's los mit dem Maloche.

Damit die Bautätigkeit konnte beginne,
brachte de Herr Landrat in eigener Person

de "Rote Punkt" vorbei, ohne sich lang zu besinne.
Unbürokratisch war die Art - wie aach de Umgangston.

Dag for Dag war mer dann am Mache,
hot zwischedorch aach emol pausiert.

Vun unne bis enuff zum Dache
wurd ausgebaut unn repariert.

Freiwillige Helfer ware ebenso am Werk,
kloppte de Putz vun de Wänd.

Mit Eifer unn großer Willensstärk
brachte mer die staabig Geschicht zum End.

Leit aus em Ort unnerstützte des Geschehe,
spendierte großzügig Esse unn Trinke.

Dodemit gab mer zu verstehe:
Hilfsbereitschaft darf net hinnenohinke!

Monat' for Monat' ginge ins Land.
Im Vorbeigehe konnt mer net so veel merke:

nor Baugeräte, Staa unn Sand -
unn Männer, die schaffte, ware am Werke.

Geduld war nötig in dere Zeit.
Wann gebaut werd, geht's oft langsam voran...

Is en Bauabschnitt dann so weit,
vun eme Erfolgserlebnis mer redde kann.

De Ortschef prüfte den Stand der Dinge,
hot sich gekümmert unn hot üwwerwacht.

Die Ortsmitt musst ganz aafach gelinge!
"Änderunge vorbehalte" war aach angesagt.

In Engelstadt wurde veel bewegt.
Die Zuschussgeber könne somit erkenne,

daß des Geld bei uns gut angelegt.
Die Geldspritz is de Behörde hoch anzuerkenne!

Im Januar 2015 war es so weit:
Zum Richtfest hatte mer gelade.

Es kame zum feierliche Akt veel Leit
in de Bauhof. (Drauße ware Minusgrade....)

Noodem de Zimmermann Richtspruch unn Haussege dargebracht -
Richtfescht beim Baue muss aafach sein! -

hot mer sich üwwer Glühwoi unn Werschtjer hergemacht.
De Neubau kann jetzt weiterwachse unn gedeihn.

Im Februar ging de Inneausbau vunstatte -
das geht aach net so schnell wie mer denkt...

Veschiedene Firme spezielle Uffträg hatte,
wo des aane schließlich am annere hängt.

Bauarwete kumme immer mol ins Stocke:
Mit dem Inneausbau ging's langsam voran.
Zu bewältige gab's en ganz scheene Brocke,

die Feinarwet endlich begann.

Des scheene Dach war owwe druff,
die Konstruktion vollendet jetzt.
Steht mer unne unn guckt enuff,

werd mer vun dem Blick in Erstaune vesetzt!

Im Mai gab's wirrer Stillstand beim Projekt.
Am Platz konnt mer noch net aafange.

In eme wüschte Zustand, war er versteckt.
Ob des Datum bis zur Inweihung klappt? fragte mer bange.

Ende Juni war des Haus fertiggestellt,
des Gerüst dann abgebaut.

En Blickpunkt, der sehr gut gefällt,
unser Örtche schmückt, fein unn nobel ausschaut!

Die Mauern um de Platz hot mer niedergemacht,
des Ausmaß vum Areal kann jetzt jeder erkenne.

Spannend bleibt's, wie die Planer die Gestaltung gedacht -
schee werd's bestimmt, unn kaaner muss schenne!

Am Platz wurd gebaggert unn planiert,
des Erdreich hee- unn hergeschob,

uffgefüllt unn abtransportiert.
Ende Juni is des Gelände immer noch grob....

"Ei wo is dann de Briefkaschte, o Schreck?!"
Den hot mer woannerscht installiert.
De Brunne, der musst aach eweg -

wann is das alles bloß passiert?

De Bojemaaschter informierte die Leit,
wie sich's vehält im Ortsgefilde.

Jeder Bürger waaß dann Bescheid,
is üwwer die Geschehnisse gut im Bilde.

Mit de Arwet ging's so weiter,
emol weniger, emol mehr.

Langsam schaffe war jetzt gescheiter,
die Summerhitz machte des Baue schwer!

Dodorch kam mer ins Hinnertreffe,
es klappte net ganz bis zum heitige Fescht,

wo die Leit sich zur Inweihung treffe.
(Zu eme spätere Zeitpunkt erfolgt dann de Rescht.)

Die Dorfgemeinschaft vun Engelstadt,
im Ort, das uff eme Rhoihessehügel thront,

jetzt aach en attraktivere Anreiz for Neuzugänge hat -
so, dass jeder gern in soine Mauern wohnt!

De Dorfplatz als Treffpunkt for Jung unn Alt -
was kann es Scheeneres gewe?

Dodenoo sehnte mer sich mit aller Gewalt -
er bringt Betriebsamkeit ins Lewe!

Hier könne Feschte unn Kerb stattfinne,
for Spiele unn Geselligkeit werd er genutzt.

Mit dem Dorfplatz kann Engelstadt nor gewinne -
werd mächtig demit erausgeputzt!

Es hot aach Sinn, de Lade ze unnerstütze:
was täglich gebraucht werd, gibt's dann im Ort.

For die Seniore werd er allemol nütze.
Unn die, die's eilig hunn, müsse aach net fort.

De Bäcker is wichtig, mer hot net so weit,
kann gehe, wann uff is, hole, was bestellt.

Trifft sich zu eme Schwätzche mit e paar Leit
im kleinen Café - e Angebot, was eweso gefällt!

Unser Ortsmittelpunkt hat Stil unn Klasse,
is einmalig in de Umgebung weit unn breit.

E richtig Schmuckstück mit Bühne unn Terrasse,
wird er e lobenswerte Sehenswürdigkeit!

Awwer en Winzling is unser Platz gege die Gigante uff dere Welt,
z.B. Bahnhof Stuttgart orrer Flughafe Berlin.

Noch lange Zeit daurt's, bis die Projekte fertiggestellt....
In Engelstadt krieht mer so ebbes schneller hin!

Dank gebührt allen, die beteiligt ware
am Plane, Organisiere unn am Baue.

Vun de Idee bis zur Ausführung in de letschte Jahre
könne mer heit schun uff e wunnerbar Ergebnis schaue!

